ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՀՈԿՏԵՄԲԵՐԻ 7-Ի N 1661-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Անհրաժեշտությունը։ Սույն որոշման ընդունման անհրաժեշտությունը պայամանավորված է «Մայլեռ Մաունթայն Ռեզորթ» փակ բաժնետիրական ընկերության կողմից ներկայացված խնդիր-առաջարկով, ըստ որի՝ վերջինս հայտնել է, որ գույքային միավորների նկատմամբ հավակնություններ ունեցող անձանց շրջանակի և իրավական կարգավիճակի առավել մեծ անորոշության, ինչպես նաև տարածքում առկա գույքերի սեփականատերերին հայտնաբերելու ուղղությամբ կատարվող աշխատանքների մեծ ծավալի պատճառով ընկերությունը չի կարողանա սահմանված ժակմետներում տարածքում առկա գույքային միավորների սեփականատերերի և գույքային իրավունքներ ունեցողների հետ կնքել օտարման /փոխհատուցման/ պայմանագրեր: 
Ընկերությունն իր գրությամբ խնդրել է սահմանված սեփականության օտարման գործընթացն սկսելու վերջնաժամկետը երկարացնել մինչև 2023 թվականի մայիսի 31-ը:
Հայաuտանի Հանրապետության կառավարության 07.10.2021թ. N 1661-Ա որոշմամբ սահմանված ծրագիրը, ինչպես նաև Հայաuտանի Հանրապետության կառավարության 29.07.2021թ. N 1246-Ա որոշմամբ հավանության արժանացած ներդրումային ծրագիրը  շարունակելու և ավարտին հասցնելու համար անհրաժեշտ է փոփոխություններ կատարել նշված որոշման մեջ, ինչը հնարավորություն կտա օրենքով սահմանված ժամկետում և կարգով իրականացնել օտարման գործընթաց:
  
Ընթացիկ իրավիճակը և խնդիրները։ Հայաuտանի Հանրապետության կառավարության 07.10.2021 թվականի N 1661-Ա որոշմամբ /այսուհետ՝ Որոշում/ Արագածոտնի մարզի Ապարան համայնքում գտնվող որոշ տարածքների /այսուհետ՝ Տարածք/ նկատմամբ ճանաչվել է հանրության գերակա շահ, և տարածքների ձեռքբերող է ճանաչվել «Մայլեռ Մաաունթայն Ռեզորթ» փակ բաժնետիրական ընկերությունը: ՀՀ կառավարության 07.10.2021 թվականի N 1661-Ա որոշմամբ  օտարման գործընթացի վերջնաժամկետ է սահմանվել 2022 թվականի մայիսի 31-ը:
Ընդհանուր առմամբ Տարածքում առկա է մոտ 745 գույք: Նշված գույքային միավորների նկատմամբ գրանցված իրավունքներ ունեցող անձանց հայտնաբերման ուղղությամբ տարվող աշխատանքների, Կադաստրի կոմիտեի կողմից ներկայացված տեղեկատվության մեծ ծավալի և դրա մշակման ժամանակատարության պատճառով հնարավոր չէ օտարման գործընթացն  իրականացնել մինչև 31.05.2022 թ.։
«Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 6-րդ մասի համաձայն՝ հանրության գերակա շահ ճանաչելու մասին կառավարության որոշումն ուժի մեջ մտնելուց հետո կառավարության սահմանած կարգով և ժամկետներում լիազոր մարմինը կազմում է օտարվող սեփականության նկարագրության արձանագրությունը, որին իրավունք ունեն մասնակցելու ձեռքբերողը, սեփականատերը և սեփականության նկատմամբ գույքային իրավունքներ ունեցողները, եթե սեփականության նախնական ուսումնասիրության ժամանակ արձանագրությունը չի կազմվել: 
Օրենքի 7-րդ հոդվածի 2-րդ մասի ե) ենթակետի համաձայն՝ հանրության գերակա շահ ճանաչելու մասին կառավարության որոշման մեջ նշվում է տվյալ օտարման գործառույթների իրականացումը համակարգողը, իսկ եթե ձեռքբերողը պետությունն է, ապա նաև սեփականության օտարման գործառույթների իրականացման համար պատասխանատու պետական մարմինը (այսուհետ՝ լիազոր մարմին): 
Որոշման 3-րդ կետի 2-րդ ենթակետով սահմանվել է, որ լիազոր մարմին է հանդիսանում Էկոնոմիկայի նախարարությունը: 
ՀՀ կառավարության 25.01.2007թ. N 108-Ն որոշմամբ սահմանված կարգի 2-րդ կետի համաձայն՝ գերակա հանրային շահ ճանաչելու մասին որոշումն ուժի մեջ մտնելուց հետո, երեք ամսվանից մինչև մեկ տարվա ընթացքում, լիազոր մարմինը կազմում է օտարվող սեփականության նկարագրության արձանագրություն:
Հաշվի առնելով նշվածը՝ առաջարկվում է կատարել փոփոխություն Որոշման 2-րդ կետի 4-րդ ենթակետում՝ սահմանելով, որ նկարագրության արձանագրությունները կազմում է լիազոր մարմին ճանաչված Էկոնոմիկայի նախարարությունը:  
Օրենքի 10-րդ հոդվածի 1-ին կետի համաձայն՝ «Ձեռքբերողը պարտավոր է մինչև հանրության գերակա շահ ճանաչելու մաuին կառավարության որոշմամբ uահմանված uեփականության oտարման գործընթացն uկuելու վերջնական ժամկետից oտարվող uեփականության uեփականատերերին և oտարվող uեփականության նկատմամբ գույքային իրավունքներ ունեցողներին պատշաճ ձևով ուղարկել uեփականության oտարման պայմանագրի (այuուհետ` oտարման պայմանագիր) նախագիծը»:
ՀՀ կառավարության որոշման մեջ նշված փոփոխությունը կատարելուց հետո հնարավոր կլինի կազմել նկարագրության արձանագրությունները, ավարտել օտարման գործընթացը և ավարտին հասցնել ծրագրի իրականացումը: Մասնավոր ներդրումների հաշվին հնարավոր կլինի կառուցել և զարգացնել այնպիսի ենթակառուցվածքներ, ինչպիսիք են՝ ճոպանուղու, սահուղիների կառուցում, արհեստական ձնագոյացման համակարգի ձեռքբերում և տեղադրում։ Ծրագրի շրջանակներում նախատեսված ենթակառուցվածքներն իրենց շուրջ են կենտրոնացնելու հյուրանոցային և ժամանցային ոլորտներում այլ ներդրողների, որոնք ներդրումներ կատարելով նպաստելու են ոլորտի շարունակական զարգացմանը՝ ապահովելով լրացուցիչ աշխատատեղեր տվյալ համայնքի բնակիչների և ՀՀ այլ քաղաքացիների համար։ Այդպիսի ենթակառուցվածքներից ամենակարևորը ճոպանուղին է, որն ունի «սոցիալական մագնիսի» ազդեցություն երկրի, այդ թվում՝ տվյալ մարզի տնտեսության վրա: Այսպիսով, ներդրումային ծրագրի իրականացմամբ կապահովվի բնակավայրերի ենթակառուցվածքների զարգացման բնագավառում համայնքային կարևոր նշանակություն ունեցող ծրագրերի իրականացումը:

Կարգավորման նպատակը և բնույթը։ Որոշման ընդունմամբ նախատեսվում է փոփոխություններ կատարել  Հայաստանի Հանրապետության կառավարության 2021 թվականի հոկտեմբերի 7-ի N 1661 - Ա որոշման մեջ:

Նախագծի մշակման գործընթացում ներգրավված ինստիտուտները և անձինք։ Նախագիծը մշակվել է Հայաստանի Հանրապետության էկոնոմիկայի նախարարության կողմից: 

Ակնկալվող արդյունքը։ Որոշման ընդունմամբ նախատեսվում է ապահովել  Հայաստանի Հանրապետության կառավարության 2021 թվականի հուլիսի 29-ի N 1246 - Ա որոշման 2-րդ կետով հաստատված՝ նախատեսված հողատարածքների նկատմամբ հանրության գերակա շահ ճանաչելու և նպատակային նշանակության փոփոխման՝ օրենսդրությամբ սահմանված գործընթացը:

Այլ տեղեկություններ։ Նախագծի ընդունման կապակցությամբ պետական բյուջեում (կամ տեղական ինքնակառավարման մարմնի բյուջեում) եկամուտների և ծախսերի էական ավելացում կամ նվազեցում չի նախատեսվում։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050 կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը բխում է ՀՀ կառավարության 2021-2026թթ. ծրագրի 2․5 և 2.7 կետերից, որտեղ ընդգծվում է, որ.
1. Ծրագրի իրականացման արդյունքում կներգրավվեն նոր ներդրումներ, կստեղծվեն նոր աշխատատեղեր, կբարձրանա մարզի նկատմամբ գրավչությունը, կբարելավվի զբոսաշրջությունը, ինչը բնականաբար կունենա սոցիալ-տնտեսական բարձր նշանակություն մարզի և ամբողջ հանրապետության համար: Կառավարությունը, ձգտելով բարձրացնել Հայաստանի զբոսաշրջային ճանաչելիության և մրցունակության մակարդակը, ինչպես նաև նպատակ ունենալով մինչև 2026 թվականը միջազգային այցելուների թիվը հասցնել 2.5 միլիոնի, որպես նպատակ սահմանել է նաև զբոսաշրջության ոլորտի ինստիտուցիոնալացումը, երկրի ճանաչելության բարձրացումը: 
2. Քաղաքաշինությունը և մասնավորապես՝ շինարարության ոլորտը Հայաստանի Հանրապետության առավել դինամիկ զարգացում արձանագրող բնագավառն է, որում առկա մարտահրավերները պետք է դիտարկվեն երկրի մրցունակության բարձրացման, տարածքների զարգացման առկա անհամամասնությունների հաղթահարման, ներդրումային բարենպաստ միջավայրի ձևավորման, աշխատատեղերի ստեղծման համատեքստում:
«Մայլեռ» լեռնային հանգստավայրի կառուցապատումը կարևոր է նաև նրանով, որ ծրագիրը կայուն զարգացման առանցքային բաղադրիչներից է թե՛ զբոսաշրջության զարգացման և թե՛ ենթակառուցվածքների զարգացման և նորովի մատուցման տեսանկյունից։ Ծրագրի իրականացումից հետո հնարավոր կլինի ստեղծել նոր զբոսաշրջային միջավայր և հնարավորություն կստեղծվի զարգացնել մարզը: 

